
კოხტასთავის შეთქმულების 775 წლისთავისათვის

ასპინძის
სიახლენი

„yuri daugdeT, aspinZis adgilis deda CurCulobs...” 	 ლადო ასათიანი

საქართველოს ისტორიას ბევრი ისეთი მოვლენა ახსოვს, 
რომ არცერთ ისტორიკოს-მკვლევარს არ შეუძლია გვერდი 
აუაროს მათ. მიუხედავად იმისა, რომ საქართველო მომხვ-
დურთა მიერ არაერთხელ ქცეულა ბრძოლის ველად, ქართ-
ველ ხელისუფალთა მიერ გატარებული სწორი სტრატეგი-
ული პოლიტიკის შედეგად პირსისხლიანი მტერი  მრავალჯერ 
უკუუგდიათ ქვეყნის საზღვრებიდან და დიდი ზიანიც მიუყე-
ნებიათ. ისტორიას ასევე ახსოვს, მრავალრიცხოვან მტერზე  
ქართველთა გამარჯვებები, ძმათა ღალატიც, მაგრამ ყო-
ფილა ისეთი მოვლენები, ფაქტები, როცა ქართველ პატრი-
ოტებს ჭკვიანური, თავდადებული, გააზრებული საქციელით, 
ქვეყანა უდიდესი განსაცდელისაგან უხსნიათ. მსგავსი თავ-
დადებების მაგალითებზე იზრდებოდნენ ჩვენი თაობები და 
აკი მადლიერი შთამომავლობა მათდამი პატივისცემას იმით 
გამოხატავდა, რომ ერი და ბერი წმინდანებად რაცხდა და ისე 
განადიდებდა მათ სახელებს.

ცოტნე დადიანი იმ წმინდანთა შორის ერთ-ერთია, რო-
მელმაც გვიჩვენა ქართველი ერის ერთიანობისათვის თუ 
რაოდენ მნიშვნელოვანია არა ჩინ-მედლებისთვის ბრძოლა,  
არამედ, ქვეყნის ინტერესებიდან გამომდინარე, მისდამი თავ-
განწირვა,  ერთმანეთისადმი თანადგომა. 

ცოტნე დადიანში განსახიერებულია საქართველოს ერ-
თიანობისთვის მებრძოლი ეროვნული გმირის სახე, ვის მა-
გალითზეც უნდა იზრდებოდეს ჩვენი მომავალი თაობები, 
ამიტომაცაა, რომ ისტორიის ცოდნა წარსულის შეცდომების 
გაანალიზების საშუალებას გვაძლევს და მათი გმირობების 
მაგალითებზე უნდა ვზრდიდეთ ახალგაზრდობას. ჩვენი ყო-
ველდღიური ცხოვრება ხომ ისტორიის განმეორებაა სხვა-
დასხვა სახითა თუ ფორმით; მისი სწორი დანახვა, განსჯა კი 

წარმატებების მომტანია. 
ასპინძის მიწას ბედმა არგუნა ჩვენი დიდი და საამაყო მა-

მულიშვილების ისტორიული გმირობების თვითმხილველი 
გამხდარიყო, რამაც დიდების შარავანდედით შემოსა მათი 
სახელები. ამიტომაც ცოტნე დადიანი მესხური მიწის სისხლ-
ხორცეულ ნაწილად იქცა და თითოეულ ქართველთან ერთად 
მესხებსაც ეამაყებათ მისი გმირობის ამბავი, რადგან ცოტნე 

დადიანი და კოხტასთავი ერთმანეთისაგან განუყოფელ სინო-
ნიმებად იქცნენ. 

მემატიანე გვაუწყებს: ქართველ  დიდებულთა  შეთქ-
მულება  მონღოლ-თათართა ბატონობის წინააღმდეგ დაახ-
ლოებით  1245  წელს  ისტორიულ ჯავახეთში (დღევანდელი 
ასპინძის რაიონის სოფელ დამალის სიახლოვეს), კოხტას-
თავს მოხდა, რომელშიც მონაწილეობდნენ  ეგარსლან ბა-
კურციხელი,  ცოტნე დადიანი,  ვარამ გაგელი,  ყვარყვარე 
ჯაყელი,  შოთა კუპრი,  თორღვა პანკელი,  გამრეკელ-თო-
რელი, სარგის თმოგველი და სხვები. მათი მიზანი დიდი ან-
ტიმონღოლური აჯანყების მომზადება იყო. მონღოლებმა 
შეთქმულების შესახებ შეიტყვეს თუ არა, მისი მონაწილე-
ები დააპატიმრეს. გადარჩნენ მხოლოდ ცოტნე დადიანი და 

რაჭის ერისთავი კახაბერისძე, რომლებმაც ადრე დატოვეს 
შეთქმულთა თავშეყრის ადგილი. დაპატიმრებულები ანისში 
წაიყვანეს, ხელ–ფეხი შეუკრეს, გააშიშვლეს, ტანზე თაფლი 
წაუსვეს და მცხუნვარე მზის ქვეშ დაყარეს. ცოტნე დადიანმა 
გაიგო ქართველი დიდებულების შეპყრობის ამბავი. მან ორი 
მსახური იახლა და ანისში წავიდა. 

ჟამთააღმწერელი ასევე გვაუწყებს: „ცოტნე დადიანი მო-
ვიდა ორითა კაცითა და განიძარცვა სამოსელი თვისი და შეკ-
რული დაჯდა ქართველთა თანა”. ცოტნეს საქციელით გაოგ-
ნებულმა მტარვალებმა ეს ამბავი მაშინვე  მოახსენეს ნოინს. 
თანამემამულეთა დაცვის მიზნით კი ცოტნემ დამაჯერებლად 
განუცხადა: „თუ ისინი უდანაშაულოებს ასე სასტიკად სჯიდ-
ნენ, მაშინ თავადაც მეგობრების გვერდით მოკვდებოდა”. 

ჟამთააღმწერლის თქმითვე მონღოლებს ცოტნე დადი-
ანის სიტყვები სარწმუნოდ მიუღიათ და ქართველი დიდებუ-
ლები გაუთავისუფლებიათ.

ეს საქართველოს ისტორიის შეულამაზებელი ერთ-ერთი 
ეპიზოდთაგანია, რომლის მსგავსი ქართველი ერის ისტორი-
აში არცთუ იშვიათად განმეორებულა და მათი წყალობით 
ქვეყანა უდიდესი უბედურებებისგან უხსნიათ. ჩვენ, მადლიერ 
შთამომავლობას, ისღა დაგვრჩენია, გვახსოვდეს თითოეული 
მათგანის უდიდესი გმირობები და ღირსეული პატივი მივა-
გოთ ერისკაცთა ხსოვნას.

კოხტასთავის შეთქმულებიდან 775 წელი გვაშორებს. 
სწორედ ამ დღის აღსანიშნავად ამა წლის 12 აგვისტოს, სო-
ფელ დამალის სიახლოვეს, კოხტას ციხეზე, უკვე მეხუთედ, 
ტრადიციულად, გაიმართა „ცოტნეობის”  სახალხო დღესას-
წაული.

დამსწრე საზოგადოებამ ცოტნე დადიანის გმირობა კი-

დევ ერთხელ გაიხსენა, ხოლო ასპინძის წმინდა გიორგის სახე-
ლობის ტაძრის მღვდელ-მსახურმა მამა ზაქარიამ პარაკლისი 
აღავლინა. ღვთისმსახურების დასრულების შემდეგ  მუნიცი-
პალიტეტის მერმა როსტომ მაგრაქველიძემ ,,ცოტნეობა" მი-
ულოცა მოწვეულ სტუმრებს, რის შემდეგაც ა(ა)იპ ,,ასპინძის 
სახელოვნებო და სამუზეუმო დაწესებულებათა გაერთიანე-
ბა - კულტურის ცენტრში”  შემავალმა შემოქმედებითმა ჯგუ-
ფებმა საინტერესო მხატვრული ღონისძიება წარმოადგინეს.

ალბათ, განგების ძალაა, რომ ამ ორი ბრწყინვალე მოვ-
ლენის ერთი თარიღი – 12 აგვისტო, მარადჟამს შეგვახსენებს  
ქართველი ერის ისტორიის ბრწყინვალე ფურცლებს – დიდ-
გორის ომს, – ჩვენი ძლიერების სიმბოლოს და კოხტასთავის 
შეთქმულებას, როგორც ძმათა შორის ერთგულების, ურ-
თიერთგატანის, თავდადების, ერთიანობისთვის ბრძოლის 
ნათელ მაგალითს.

 „ცოტნეობის”  დღესასწაულისადმი მიძღვნილ ღონისძი-
ებას მოსახლეობასთან ერთად ადგილობრივი ხელისუფლე-
ბის წარმომადგენლებიც ესწრებოდნენ.

ავთანდილ მესხი

მიმდინარე წლის 14 აგვისტოს გაიმართა 
მუნიციპალიტეტის საკრებულოს მორიგი 
სხდომა, სადაც განხილული იქნა დღის წეს-
რიგით გათვალისწინებული საკითხები:

1. „ასპინძის მუნიციპალიტეტის საპატიო 
წოდებებისა და ჯილდოების შემოღებისა 
და მინიჭების წესის დამტკიცების შესახებ”  
ასპინძის მუნიციპალიტეტის საკრებულოს 

2020 წლის 13 მარტის №5 დადგენილების 
ძალადაკარგულად გამოცხადების თაობაზე 
და „ასპინძის მუნიციპალიტეტის საპატიო 
წოდებებისა და ჯილდოების შემოღებისა და 
მინიჭების წესის დამტკიცების შესახებ”;

2. ასპინძის მუნიციპალიტეტის გენდე-
რული თანასწორობის 2020-2023 წლების 
სტრატეგიის გეგმის დამტკიცების შესახებ;

3. ასპინძის მუნიციპალიტეტის ტერიტო-
რიაზე საქართველოს სახელმწიფო ბიუჯე-
ტით გათვალისწინებული საქართველოს 
რეგიონებში განსახორციელებელი პროექ-
ტების ფონდიდან დასაფინანსებელი პროექ-
ტების მოწონების თაობაზე;

4. ასპინძის მუნიციპალიტეტის 2020 
წლის ბიუჯეტის ექვსი თვის შესრულების 

ანგარიშის მოსმენისა და შეფასების შესახებ.
დეპუტატებმა წარმოდგენილი საკითხე-

ბი ხმათა უმრავლესობით დაამტკიცეს. 
სხდომას თავმჯდომარეობდა მამუკა მე-

ლიქიძე.

მაკა ბერიძე

მუნიციპალიტეტის  საკრებულოში

“ ცოტნ ეობა”   კოხტა სთა ვზ ე

კოხტას ციხიდან 

მოსჩანს ასპინძა
გადაგვარჩინა ხალხის გმირობამ,
შემართებამ და პირდაპირობამ,
სიუხვემ? ... არა, პურაძვირობამ,
ერთად სიკვდილის მტკიცე პირობამ.

კოხტას ციხიდან მოსჩანს ასპინძა,
მტკვარი უკოცნის საძირკველს ხერთვისს,
აწყურს აბჯარი ისევ აცვია
და შიში არ აქვს კაცის თუ მხეცის.

მცხეთა ელვარებს მუდამ ლამაზი
და მესხეთიდან მაცნეს მოელის,
პიტიახშების ხარობს არმაზი
და არსაკიძის სვეტიცხოველი.

ხარობს ყოველი, მღერის ყოველი,
ერი გამტანი ძმობის ლელოსი,
მშვიდობისა და ძმობის მთეველი,
დღეს დღეობაა საქართველოსი.

როსტომ ყენია

ლაშიხევი იერსახეს იცვლის

ამა წლის 8 აგვის-
ტოს, დაბა ასპინძის 
კულტურისა და დას-
ვენების პარკში ასპინ-
ძის მუნიციპალიტეტის 
მერმა როსტომ მაგრაქ-
ველიძემ და ადგილობ-
რივი თვითმმართვე-
ლობის წარმომადგენ-
ლებმა, მოსახლეობას-
თან ერთად, საქართ-
ველოს ტერიტორიული 
მთლიანობისათვის და-
ღუპულთა მემორიალი 
ყვავილებით შეამკეს 

და ომში დაღუპულ გმირების ხსოვნას წუთიერი დუმილით პატივი მიაგეს.
გარდაცვლილთა სულების მოსახსენიებლი პანაშვიდი გადაიხადა ასპინძის 

წმინდა გიორგის სახელობის ტაძრის მღვდელ-მსახურმა მამა ზაქარიამ.
პანაშვიდის დასრულების შემდეგ ვაჟთა ფოლკლორულმა ანსამბლმა ,,წუნ-

დამ' და ადგილობრივმა შემოქმედებითმა ჯგუფებმა დაღუპული გმირების 
ხსოვნის პატივსაცემად ღონისძიება გამართეს.

ასპინძის მუნიციპალიტეტის 2020 წლის დამტკიცებული ბიუჯეტის მიზნობ-
რივი ხარჯის –  „მოქალაქეთა სოციალური და ჯანდაცვის პროგრამის”  ფარგ-
ლებში ერთჯერადი ფულადი დახმარება გადაეცათ საქართველოს მთლიანობი-
სათვის დაღუპულთა 8 ოჯახს – 400-400 ლარი და ომისა და სამხედრო ძალების, 
შეზღუდული შესაძლებლობების სტატუსის მქონე 9 ვეტერანს – 300-300 ლარი, 

ღონისძიებაში მონაწილეებმა სანთლებით სიმბოლურად საქართველოს 
რუკა გამოსახეს და ჰაერში ფრანები გაუშვეს.

8 აგვისტოს მიეძღვნა

სოფელი მთითაა მდიდარი. ალბათ, 
მუნიციპალიტეტში არ მოიძებნება ისეთი 
სოფელი, რომელსაც, მეცხოველეობის 
განვითარების მიზნით, არ ჰქონდეს სა-
კუთარი საზაფხულო საძოვრები, სათი-
ბი ფართობები, რომელთა მოვლა-პატ-
რონობაზეა დამოკიდებული ნებისმიერი 
სოფლის განვითარება. სამწუხაროა, რომ 
ბოლო დროს მთას მოწყდა გლეხი კაცი 
და მხოლოდ საკუთარ სარჩო-საბადებლი-
სათვის ზრუნავს, მისი განვითარებისათ-
ვის კი – ნაკლებად. საბედნიეროდ, ამ მი-
სიას დღეს ახლადჩამოყალიბებული ფერ-

მერული მეურნეობები ასრულებენ, მაგ-
რამ მათ გვერდით გლეხი კაცის სიძლი-
ერე ხომ უფრო მეტად წაადგება საერთი 
ეროვნულ სიმდიდრეს – სოფლის მეურნე-
ობას. სწორედ ამისათვის ზრუნავს მუნი-
ციპალიტეტის მერია, რომ, უკანასკნელი 
პერიოდის სტიქიის შედეგად მიყენებული 
ზარალის სალიკვიდაციოდ – სამანქანო 
გზების სარეაბილიტაციო სამუშაოები 
ეწარმოებინა. ამ მიზნით აქტიურად დაიწ-
ყეს მთებში მისასვლელი გზების გაწმენ-
და-შეკეთების სამუშაოები, რაც უსაფრ-
თხოების გარანტი იქნება.

უსაფრთხოების გარანტი იქნება

12 წელი აგვისტოს ომიდან
8 აგვისტოს ასპინძის მუნი-

ციპალიტეტის მერის პირველმა 
მოადგილემ დავით პაპაშვილმა 
და მოადგილემ ლევან ბერიძემ 
ადგილობრივი თვითმმართვე-
ლობის წარმომადგენლებთან 
ერთად ასპინძის მუნიციპალი-
ტეტის სოფელ მირაშხანში, 
2008 წლის 8 აგვისტოს საქარ-
თველოს თავისუფლებისათ-
ვის შეწირული გმირი ტარიელ 
ქამაშიძე გაიხსენეს და მისი 
სახელობის მემორიალი ყვავი-
ლებით შეამკეს.

როგორც ჩვენი გაზეთის  წინა ნო-
მერში ვიუწყებოდით, მუნიციპალი-
ტეტის მერიის დახმარებით ახლახან 
სოფელ იდუმალაში მთლიანად იქნა 
რეაბილიტირებული ე.წ. ლაშიხევის 
მიმდებარედ, მთავარ საავტომობილო 
გზასთან დამაკავშირებელი ხიდი და 
სოფლის მოსახლეობის დიდი კმაყოფი-
ლება გამოიწვია, თუმცა საგზაო ინფ-
რასტრუქტურის შემდგომი განვითა-
რების ტემპი ამით არ შენელებულა და 
აქტიურად გრძელდება სოფელ იდუმა-
ლის აღნიშნულ დასახლებაში დღემდე 
უმძიმეს მდგომარეობაში არსებული 
შიდა გზის სრული რეაბილიტაცია. 

ასპინძის მუნიციპალიტეტის მე-
რიამ გაითვალისწინა რა მოსახლეობის 
თხოვნა, ოპერატიულად  გამოძებნა 
საშუალება და გამოყო შესაბამისი 
ასიგნებანი ამ პრობლემის საბოლოოდ 
გადაწყვეტისათვის. შედეგი სახეზეა: 
უახლოეს დღეებში სოფლის ამ დასახ-
ლების მაცხოვრებლებს  სრულიად მო-
წესრიგებულ-მოასფალტებული ექნება 
ეს უბანი, რაც სახელმწიფო ზრუნვის 
აშკარა გამოხატულებაა. 

სამუშაოები რეგიონში განსახორ-
ციელებელი პროექტების ფონდიდან 
და ადგილობრივი ბიუჯეტიდან გამო-
ყოფილი თანხით ფინანსდება.

როგორც ცნობილია, რამდენიმე წლის 
წინ სტიქიური უბედურების შედეგად სრუ-
ლიად განადგურდა ორგორის საჯარო სკო-
ლის შენობა და უმძიმეს მდგომარეობაში 
აღმოჩნდა  სოფლის საგანმანათლებლო ქსე-
ლი. საქართველოს განათლების, მეცნიერე-
ბის, კულტურისა და სპორტის სამინისტროს 
აქტიური მხარდაჭერით წლეულს დაიწყო 
და მომავალი წლის დასაწყისში დასრულდე-
ბა სოფელში თანამედროვე სტანდარტების 
დონეზე საჯარო სკოლის მშენებლობა, რომ-
ლის სამშენებლო-სამონტაჟო სამუშაოები, 
„კორონა ვირუსის”  პანდემიის მიუხედავად, 
მაინც აქტიურად მიმდინარეობს. 

ამ დღეებში მუნიციპალიტეტის მერმა 
როსტომ მაგრაქველიძემ და მერის მოადგი-
ლემ ლევან ბერიძემ მშენებლობის მიმდინა-

რეობის პროცესი ადგილზე დაათვალიერეს, 
რომლის მშენებლობისათვისაც სსიპ საქარ-
თველოს მუნიციპალური განვითარების 

ფონდიდან 1174985 ლარია გამოყოფილი.
ახალი სკოლა 60 მოსწავლეზეა გათვ-

ლილი და მოემსახურება 2 სოფელს – სა-
ყუდაბელსა და ორგორას. სკოლაში საკლა-
სო ოთახების გარდა გათვალისწინებულია 
კლას-ლაბორატორია, სამასწავლებლო, დი
რექციის, ბიბლიოთეკის, კომპიუტერების 
ოთახი და სველი წერტილები, ასევე – ეზოს 
ტერიტორიისა და სპორტული მოედნის მოწ-
ყობა.

სკოლის არ არსებობის გამო ორივე სოფ-
ლის პედაგოგ-აღსაზრდელებს დიდი პრობ-
ლემები აქვთ შექმნილი, რაც მნიშვნელოვან 
დისკომფორტს უქმნიდა მოსახლეობას. 

ორგორლებს ახალი სკოლა ექნებათ

ვარგავში კარგი საქმე გაკეთდა

მთელ რაიონში სასმელი წყლის პრობლე-
მით ოდითგან სოფელი ვარგავი რომ „გამოირ-
ჩევა”, ეს თითოეული ასპინძელისათვის კარ-
გადაა ცნობილია, რამაც თავის დროზე  ხელი 
შეუწყო სოფლიდან მოსახლეობის აქტიურ 
მიგრაციას და დღეს ეს სოფელი, ფაქტიურად, 
გაუქმების პირასაა მისული. ალბათ, ჯერ კი-
დევ არის იმედი ნავსი გაწყდეს და მოსახლე-
ობამ მცირედით მაინც იწყოს სოფლისკენ შე-

მობრუნება, რასაც  ხელი უნდა შეუწყოს „სოფ-
ლის მხარდაჭერის პროგრამის”  გააქტიურე-
ბამ. სწორედ ამ პროგრამის ფარგლებში აქ, 
ვარგავში, სასმელი წყლის სარეაბილიტაციო 
სამუშაოები აქტიურ რეჟიმში მიმდინარეობდა 
და ამ დროისთვის, სათავე ნაგებობის პარალე-
ლურად, ყველა სამუშაო დასრულდა. 

იმედია, ამ პროგრამის ფარგლებში, მომა-
ვალში, ვარგაველები კიდევ ბევრი სასიკეთო 
საქმის მომსწრენი გახდებიან.

ასპინძის მუნიციპალიტეტის ტერი-
ტორიაზე მარცვლეულის კულტურების 
აღება დასასრულს უახლოვდება.  ტრადი-
ციულად, როგორც ყოველთვის,  ალოობა 
სოფელ   რუსთავიდან,  20 ივლისს დაიწ-
ყო. დღეისათვის აღებულია  544 ჰექტარი 
(1232 ტონა) ქერისა  და 315 ჰექტარი (798 
ტონა) ხორბლის  ნათესები.  საშუალო სა-
ჰექტარო მოსავლიანობა ქერის შემთხვე-
ვაში 2,2 ტონას შეაგენს,  ხოლო ხორბალის 
– 2,5 ტონას. აღსანიშნავია, რომ მუნიციპა-
ლიტეტის ტერიტორიაზე  სულ დათესილი  
იყო 571 ჰექტარი ქერი და 358 ჰექტარი 
ხორბლი. რომლის აღება-დაბინავებაზე მუ-
შაობდა 10 ერთეული ტექნიკა (კომბაინი). 

მათ შორის კერძო მფლობელობაში არსე-
ბული  8  ერთეული   და შპს „მექანიზატო-
რის”  2 ერთეული კომბაინი. 

მოსავლის აღება მოხდა დროულად, 
ეტაპობრივად  ზონების მიხედვით და უდა-
ნაკარგოდ. ამჟამად მოსავლის აღება მიმ-
დინარეობს ნიალის ზონასა  და  ადგილმ-
დებარე კვარშას ნათეს ფართობებზე, რო-
მელიც უახლოეს პერიოდში დასრულდება. 

ოლღა 
ბერიძე-ველიჯანაშვილი,

ასპინძის საინფორმაციო 
საკონსულტაციო ცენტრის

წამყვანი  სპეციალისტი

მიმდინარეობს მარცვლეულის  

მოსავლის აღება  

პოღოს ტონაკანიანს ასპინძის მუ-
ნიციპალიტეტის მოსახლეობა კარგად 
რომ იცნობს, ალბათ, ამას მტკიცება არ 
ჭირდება. იგი, როგორც ფოტორეპორ-
ტიორი, შემოქმედებით ასპარეზზე გა-
მოვიდა მაშინ, როდესაც მზის სინათლე 
იხილა რაიონულმა გაზეთმა „ასპინძამ”  
და მთელი ნახევარი საუკუნე მისი ცხოვ-
რებით იცხოვრა და ასპინძის რაიონის   
მემატიანედ იქცა, რადგან მან, როგორც 
პროფესიონალმა ფოტო-ჟურნალისტმა, 
ისეთი მდიდარი ფოტო-არქივი შექმნა, 
რომ მთელ თაობებს ეყოფა.

გასული საუკუნის 70-იანი წლებიდან 
მოყოლებული დღემდე, პოღოს ტონაკა-
ნიანის ფოტოობიექტივმა, რაიონის მასშ-
ტაბით, თითქმის ყველა მნიშვნელოვანი მოვლენა 
აღბეჭდა და ცოცხალი მატიანე შექმნა, კერძოდ 
– უამრავი ცნობილი მწერლის, მსახიობის, ხე-
ლოვანისა თუ რესპუბლიკური მნიშვნელობის 
სახელმწიფო მოხელის სტუმრობა (პეიზაჟები, 
მნიშვნელოვანი ფაქტების ამსახველი ფოტოების 
მომზადება და ა.შ.). იგი თავისი ფოტო აპარატით 
მათ თითოეულ გადაადგილებას, საზოგადოების 
წინაშე გამოსვლას, პროფესიული სიდინჯით 
აფიქსირებდა, ამჟამადაც არ ღალატობს თავის 
საქმეს და საინტერესო ფოტო მატიანესაც ქმნის. 

ალბათ, ასპინძაში არაა ოჯახი, რომელთა საოჯა-
ხო ალბომს არ ამშვენებდეს პოღოს ტონაკანი-
ანის მიერ გადაღებული სურათები. 

მე, როგორც  რაიონული გაზეთის ყოფილ 
თანამშრომელს, სხვა ჟურნალისტების მსგავსად, 
იმხანად, არაერთხელ მქონია საშუალება საგაზე-
თო სტატიისა თუ პუბლიკაციის მომზადებისას, 
თან გამეყოლა იგი და თავისი მაღალხარისხიანი 
სურათებით გამემდიდრებინა თითოეული საგა-
ზეთო მასალა. რესპოდენტებთან პოღოს ტონა-
კანიანის გამოჩენა კი ყოველთვის სიხარულს იწ-

ვევდა, რადგან გაზეთის ფურცლებზე 
მათი სურათების დაბეჭდვა მათთვის 
სიამოვნების მომგვრელი იყო და ისიც 
ფართო ფორმატით აფიქსირებდა თი-
თოეულ დეტალს.

გაზეთის რედაქცია, რომ იტყვიან, 
მართლაც ამაყობდა თავისი პროფე-
სიონალი ფოტო-რეპორტიორით და  
ყველგან გეგმავდა მის გაგზავნას. 

პოღოს ტონაკანიანი ის გამორ-
ჩეული ფოტოხელოვანია, რომელმაც 
მრავალი დიდებული ფოტომატიანე 
შექმნა რაიონის მასშტაბით გამართულ 
ყველა სახალხო დღესასწაულისა, მაგ-
რამ ყველაზე უნიკალური მაინც „შო-
თაობის”  სახალხო დღესასწაულების 

ამსახველი სურათების არქივია, რომელიც 1966 
წლიდან – პირველი „შოთაობიდან”  მომდინა-
რეობს და ყველა მწერლის, პოეტის, ხელოვანის 
სახე აქვს აღბეჭდილი სოფელ რუსთავსა თუ ვარ-
ძიაში, ეს კი დიდი განძია რაიონის კულტურული 
ცხოვრებისათვის.

აქვე არ შეიძლება არ აღინიშნოს ერთი დი-
დად მნიშვნელოვანი ფაქტიც (ეს უიშვიათესი 
მოვლენაა ქართულ-სომხურ ურთიერთობებში 
და, ვიტყოდი, დიდად მისაბაძი იმ მაღალჩინო-
სანთათვისაც, რომლებიც სახელმწიფო სტრუქ-

ტურებში ათეული წლებია მუშაობენ და ელემენ-
ტარულადაც არ შეუძლიათ სახელმწიფო ენაზე 
მეტყველება): პოღოს ტონაკანიანი წლების მან-
ძილზე, თავისი სურვილით, ხშირად ესწრებოდა 
ასპინძის საშუალო სკოლის დაწყებით კლასებში 
გაკვეთილებს ყოველგვარი უხერხულობის გარე-
შე და შესანიშნავად დაეუფლა ქართულ სალიტე-
რატურო ენას, რითაც იმის მაგალითი მოგვცა, 
რომ სახელმწიფო ენის სწავლა აუცილებელია 
საქართველოში მცხოვრები ყველა არაქართვე-
ლისთვის და, მით უფრო, სახელმწიფო მოხელის-
თვის.

ახლახან პოღოს ტონაკანიანს 80 წელი შეუს-
რულდა. ვინც ჯერ კიდევ კარგად ვერ იცნობს 
მას, შესაძლოა, არც დაიჯეროს, რომ იგი მართ-
ლაც ამ ასაკშია. მას ყოველდღიურად, დამალი-
დან ასპინძამდე, 15-20 კილომეტრი მანძილის 
გავლა უწევს და ახალგაზრდული შემართებით 
ასრულებს თავის მეტად საპატიო საქმეს. მსგავ-
სი რამ კი მხოლოდ პროფესიისადმი ერთგულ 
ადამიანებს ძალუძთ.

ვულოცავთ პოღოს ტონაკანიანს 80 წლის 
იუბილეს. ღმერთმა კიდევ დიდხანს შეაძლებინოს 
ხალხის სამსახური.

ავთანდილ ბერიძე

ღმერთმა კიდევ ბევრი შეგაძლებინოთ!

(გაგრძელება. დასაწყ, წინა ნომერში)

ჯვარიძეების ზველიდან ჭობარეთში გადას-
ვლა, სავარაუდოდ, უნდა მომხდარიყო 1842-
1845 წლებში, ალექსი (ღიღინა) და პავლე (ბა-
დალა) ჯვარიძეებს ჭობარეთში არ უცხოვრიათ, 
ისინი ზველში გარდაიცვალნენ და იქვე არიან 
დაკრძალულნი. 

ალექსი (ღიღინა) ჯვარიძეს ჰყოლია ექვ-
სი ვაჟი: ივანე, ანდრია (მსახურობდა  მთავარ-
დიაკვანად სოფელ ზველში, დაკრძალულია ქ. 
ახალციხეში, რაბათის სასაფლაოზე, იგი და 
მისი რძალი ნატო სანდაძე მოხსენიებული ჰყავს 
ალექსანდრე ფრონელს (ყიფშიძეს) 1914 წელს 
გამოცემულ წიგნში ,,დიდებული მესხეთი),  
ნიკო, ბესო, სტეფანე და მოსე. ჭობარეთში გად-
მოსახლდა ხუთი ვაჟი, ანდრია ჯვარიძე თავისი 
ოჯახით დარჩა ზველში, მათი საცხოვრებელი 
სახლი თავდაპირველად მდებარეობდა სოფ-
ლის ეკლესიის ქვედა ნაწილში, დღევანდელი 
საავტომობილო გზის მიმდებარედ, ხოლო შემ-
დეგ, როცა ოჯახები გაიყარნენ, სხვა სახლები 
გაუშენებიათ. 

ალექსის შვილიშვილები იყვნენ მარკოზი და 
ილო, მათ ჩამომავლებს მარკოზიენთ ეძახიან 
და ცხოვრობდნენ მარკოზიენთ უბანში; მარ-
კოზის შვილები იყვნენ: სინო, ოქრო და სოლო, 
ხოლო ილოს ჰყავდა ერთი ვაჟიშვილი ვასილი, 
მარკოზიენი ყოფილან ძალიან მშრომელი ხალ-
ხი, მუყაითობითა და გამჭრიახობით,  მათ ხელ-
ში აღმოჩნდა სოფელ ჭობარეთში არსებული 
მიწების  დიდი ნაწილი. ვინაიდან პურის დიდი 
მოსავალი მოჰყავდათ, ხოლო ჭობარეთში წის-
ქვილები მხოლოდ გაზაფხულზე მუშაობდნენ, 
რადგან წყალი მცირე იყო, ამიტომ მარკოზ 
ჯვარიძემ გადაწყვიტა მაჭიხეთში გაეკეთებინა 
წყლის წისქვილი. იგი შეუთანხმდა სოფელ ჭო-
ბარეთში მცხოვრებ ინასარიძეების და მამადი-
ნების მოლიეენთ ოჯახებს, რომ დახმარებოდ-
ნენ და სოფელ ხეოთის ბოლოდან, ოთხი კილო-
მეტრის მანძილზე გაეყვანათ არხი და დაედგათ 
წისქვილები, რაზეც თანხმობაც მიუღიათ და 
დაუწყიათ არხის გაყვანა. მაშინ მაჭიხეთის ტე-
რიტორია წარმოადგენდა საძოვარს, რომელ-
საც სოფელ ხეოთისა და ორცეფის მოსახლეობა 
იყენებდა. არხის გაყვანაზე და წისქვილების 
ჩადგმაზე ისინი წინააღმდეგნი წავიდნენ და 
ხელს უშლიდნენ, ამიტომ ილო ჯვარიძის შვილი 
ვასილი და ინასარიძეები თოფებით იცავდნენ 
მშენებლებს. არხის ამოსავსებად როცა ქვებით 
შემოესეოდა ხეოთის ხუჟანი, ესენი თოფებით 
დაუხვდებოდნენ და ისინიც გაქცევით შველოდ-
ნენ თავს. თათრები ახლა ღამით იწყებდნენ არ-
ხის ქვებით ამოვსებას, დილით კი ქართველები 
არხს ისევ ქვებისაგან სწმენდნენ, ამის გამო 
მარკოზის შვილი არხის წყალში  დიდხანს დგო-
მის გამო გაცივდა და გარდაიცვალა. მარკოზმა 
იფიქრა, ასე გაგრძელება აღარ შეიძლებაო, ჩა-
ვიდა ურაველში ადგილობრივ მმართველთან 
და  დახმარება სთხოვა. დათქმულ დროს მმარ-
თველი მართლაც მისულა დღევანდელი მაჭი-
ხეთისა და ხეოთის საზღვარზე, მასთან ერთად 
დაბარებული ხეოთელებიც და ორცეფელებიც. 
მმართველმა მათ აუხსნა, რომ კეთილი საქმე 
კეთდებოდა, ამ წისქვილებით ისარგებლებდა 
ორივე სოფელი და აღარ მოუწევდათ ახლანდე-
ლი მუსხის ხიდთან არსებული ტაბიკაშვილების 
წისქვილებზე საფქვავის წაღება და გზასაც სამ-
ჯერ შეიმოკლებდნენ, მაგრამ ხეოთელებმა არ 
შეისმინეს მმართველის შეგონება და  შეურაც-
ხყოფაც კი  მიაყენეს. ამის გამო მმართველი 
ძალიან გაბრაზებულა და სადაც იდგა, იქიდან 
მათრახი გაუშვერია თურმე  ყიშლებისკენ (სა-
ზამთრო საძოვრები) და უთქვამს: აქედან ეს 

მიწები გადაეცემა მარკოზიენთ და მათ მიმყოლ 
ოჯახებს, შემდეგ, მეორე მხარისკენ – მდინა-
რისკენაც გაუშვერია მათრახი და დაუმატებია: 
ეს მიწებიც ამათი იქნებაო. შემდეგ გააშოლ-
ტინა არეულობების მოთავეები და წასულა... 
ამის შემდეგ შესაბამისი საბუთიც მიიღეს მარ-
კოზიენთმა. თათრებს წინააღმდეგობა ვეღარ 
გაუწევიათ და ასე გაუშენებიათ მაჭიხეთში 
სამი წისქვილი, – ერთი მარკოზიენთი, ერთი 
ინასარიძეების და ერთიც მოლიენთი, ხოლო 
საძოვრების გარდა სხვა მიწები მარკოზიენთმა 
ბაღებად აქციეს. მოგვიანებით, მათ ეს ბაღები 
კოლმეურნეობამ ჩამოართვა, დღეს კი სოფელ 
ჭობარეთის მოსახლეობაზეა განაწილებული.  

მარკოზიენი 1918 -1921 წლებში მაჰმადიანთა 
აჯანყების პერიოდში არ დაზიანებულან, მათ 
არავინ არ შეხებია და არც არსად გახიზნულან. 
საქართველოს გასაბჭოების შემდეგ, როგორც 
ყველგან, აქაც ჩამოყალიბდა კოლმეურნეობა, 
შესაბამისად მარკოზიენი გააკულაკეს, ჩამოარ-
თვეს მთელი ქონება და „კოლხოზს”  გადასცეს. 
ვასილ ჯვარიძე ვერ შეეგუა მამულებისა და ქო-
ნების ჩამორთმევას, რის გამოც იგი პროვოცი-
რებას აჰყვა და 1940 წელს თავისი შვილი თომა 
ჯვარიძე გააწევრიანა კონტრევოლუციურ ორ-
განიზაციაში – „ახალგაზრდა მესხთა კავშირში”, 
რომელსაც ხელმძღვანელობდა მუსხელი პორ-
ფილე ოქრომელიძე. ვასილი მარკოზიენთ ხში-
რად უმტკიცებდა, რომ   გერმანელები გაიმარ-
ჯვებდენ და მათ მამულებს დაუბრუნებდნენ, 
ხოლო მის შვილს, რომელიც განათლებული 
იყო და მასწავლებლად მუშაობდა სოფელ ჭო-
ბარეთის საშუალო სკოლაში, დიდ თანამდებო-
ბას მისცემდნენ. უშიშროების სამსახურმა 1942 
წელს დააპატიმრა აღნიშნული ორგანიზაციის 
ყველა წევრი, რომელთაგან ზოგი დახვრიტეს, 
ზოგს 10-10 წლიანი პატიმრობა მიუსაჯეს, ნა-
წილი გადაასახლეს, თომა ჯვარიძე კი ციხიდან 
აღარ დაბრუნებულა, – დახვრიტეს თუ ციხეში 
გარდაიცვალა, ცნობილი არ არის. მეორე მსოფ-
ლიო ომში გაიწვიეს და ომიდან  აღარ დაბრუნე-
ბულა  მარკოზის შვილისშვილი გოგი (გიორგი) 
ჯვარიძეც.

ალექსისის შვილი ანდრია ჯვარიძე მსახუ-
რობდა მთავარ დიაკვნად სოფელ ზველში. იგი 
ყოფილა დიდად განათლებული პიროვნება, 
რომელიც ასევე მოხსენიებულია ალექსანდრე 
ფრონელის დასახელებულ წიგნში – ,,დიდებულ 
მესხეთში”. ანდრიას ვაჟები იყვნენ ლევანი, 
ლადო და გოგი (გიორგი).  ლევანი მუშაობდა 
ურავლის „უჩასტკაში”  მდივნად. სწორედ აქ 
გაიცნო ალექსანდრე ფრონელმა  იგი და მისგან 
ჩაიწერა ჯვარიძეებისა და მესხების თავგადა-

სავალი თურქების უღელქვეშ გატარებული იმ 
საზარელი წლების შესახებ, რაც მესხებმა გა-
დაიტანეს. ლევანის მეუღლე იყო ნატო სანდაძე, 
რომელიც ასევე დიდად განათლებული ადამი-
ანი ყოფილა. მან დაწერა საინტერესო მემუარე-
ბი და მნიშვნელოვანი ისტორია შემოუნახა შთა-
მომავლობას. აღნიშნული მასალა მთლიანად 
დაიბეჭდა გაზეთ „ლიტერატურულ მესხეთში”, 
რომელმაც დიდი გამოხმაურება ჰპოვა საზოგა-
დოებაში. ფაქტიურად ეს ნაშრომი აცოცხლებს 
მეოცე საუკუნის პირველი ნახევრის ახალცი-
ხე-ასპინძის ისტორიას, მხარის ადათ-წესებს, 
საგანმანათლებლო ცხოვრებას, ფოლკლორს, 
ურთიერთობებს მაჰმადიან მესხებთან და ად-

გილობრივ ხელისუფლებასთან. მათ შვილს 
ერქვა ვახტანგი, ხოლო შვილისშვილს შოთა, 
რომელიც გორის რაისაბჭოს აღმასკომის 
თავმჯდომარედ მუშაობდა იმხანად. ანდრიას 
შვილი გიორგი ასევე განათლებული ადამიანი 
ყოფილა. მან 1918 წელს მესხეთ-ჯავახეთის 
მოხალისე გლეხებთან – ივანე ხმალაძესთან და 
ჭობარელ ნიკო ინასარიძეთან ერთად  ქ. ახალ-
ციხეში ჩამოაყალიბა მესხეთ-ჯავახეთის სახალ-
ხო გვარდია და დიდ წინააღმდეგობას უწევდა 
აჯანყებულ მაჰმადიანებს, ხოლო ქართული 
სამთავრობო ჯარის  ნაწილების მიერ ახალ-
ციხის დატოვების შემდეგ, გარკვეული დროის 
განმავლობაში, იცავდნენ ქართულ სოფლებს 
(ანდა, ანდრიაწმინდა, ღრელი). თურქეთის რე-
გულარული არმიის მესხეთში გამოჩენისთანავე 
გვარდია დროებით დაიშალა, ხოლო 1919 წელს 
ქართული სამხედრო ნაწილების ახალციხეში 
დაბრუნების შემდეგ კი ისევ აღსდგა და აქტიურ 
მონაწილეობას იღებდა ქართულ ჯართან ერ-
თად ფოცხოვის ხეობისა და არტაანის განთავი-
სუფლების საქმეში. 

საქართველოში როდესაც დამყარდა საბ-
ჭოთა ხელისუფლება, 1924 წელს, მის წინააღმ-
დეგ აჯანყებაში მონაწილეობის გამო, გიორგი 
ჯვარიძე დააპატიმრეს და სასჯელის უმაღლესი 
ზომა დახვრიტა მიუსაჯეს. აღსანიშნავია ისიც, 
რომ იგი ლიტერატურულ მოღვაწეობასაც ეწე-
ოდა. მისი შემოქმედება ასევე გამოქვეყნდა გა-
ზეთ „ლიტერატურულ მესხეთში” და მის გარდა 
დატოვა მდიდარი ლიტერატურული მემკვიდ-
რეობა.

ანდრიას ოჯახს ჭობარეთში არ უცხოვრია, 
ისინი გადასახლდნენ ჯერ ახალციხეში, ხოლო 
შემდეგ ქალაქ გორში, სადაც დღესაც ცხოვ-
რობენ და მათი ოჯახის სასიქადულო შვილი 
ვახტანგ (ვახო) ჯვარიძე აგრძელებს თავისი 
წინაპრების გზას.

ალექსის მესამე შვილი იყო ნიკო ჯვარიძე, 

მის ვაჟს შიო ერქვა, ხოლო შვილიშვილებს – 
პავლე და ბასილი.

ალექსის მეოთხე შვილი იყო ბესო, რომლის 
შვილებს ერქვათ ალექსი და ლადო.

ალექსის მეხუთე შვილი იყო მოსე, ხოლო 
მის შვილებს ერქვათ ევგენი, სერგო და კირი-
ლე. ევგენის სოფელში მოჩხუბრის სახელით 
იცნობდნენ და ინასარიძეებისა და ბადალიენთ 
ფიზიკურ დაპირისპირებაში მის მონაწილეობას 
გადამწყვეტი როლი უთამაშია, ინასარიძეებს 
შემდეგ მისთვის უჩივლიათ, რის გამოც ბადა-
ლიენთ პაპა იძულებული გამხდარა ქრთამი 
მიეცა მოსამართლისათვის, რომ ევგენა არ და-
ესაჯათ.

სერგოს შვილები ბაგრატი, ნიკო და გივი 
ძალიან განათლებული ადამიანები იყვნენ. ნიკო 
ჯვარიძეს ლენინგრადის ბლოკადა ჰქონდა 
გამოვლილი, რამდენჯერმე დაჭრილა კიდეც, 
ამასთან, გამოჩენილი სიმამაცისათვის მრავალი 
ჯილდოც მიუღია. ასევე ბაგრატიც იბრძოდა 
კავკასიის ფრონტზე, გენერალ ლესელიძის არ-
მიაში და ისიც მრავალი ჯილდოს მფლობელი, 
კარგი მოსაუბრე და მოქეიფე კაცი ყოფილა. 
გივი სერგოს ძე ჯვარიზეს კი  მათემატიკის მას-
წავლებელად დიდხანს უმუშავია, ყოფილა დი-
დად განათლებული პიროვნება. კომუნისტების 
პერიოდში მის მიერ მომზადებული ნებისმიერი 
მოსწავლე ხდებოდა უმაღლესი სასწავლებლის 
სტუდენტი. 

ალექსის მეექვსე შვილს სტეფანე რქმევია, 
ხოლო მის შვილებს – სანდრო, გიორგი და თევ-
დორე.

პავლე  (ბადალა) ჯვარიძეს ჰყოლია ვაჟი ვა-
სილი, პეტრე და სპირიდონი, ვასილის შვილები 
იყვნენ იორდანე, მიხა და ლუკა. მიხა ჯვარიძე 
ძალიან განათლებული კაცი იყო, ზეპირად 
იცოდა „ვეფხისტყაოსანი”, მისგანაა ჩაწერილი 
ცნობილი მესხური სიმღერები „მამლი მუხასა”  
და  „ღვთის საგალობელი”, რომლითაც ღმერთს  
გვალვის დროს წვიმის მოსვლას სთხოვდნენ. 
გადმოცემით, სამი ახალგაზრადა ქალი ჩად-
გებოდა ქვის ავაზნებში ერთმანეთის ზურგით 
მდგარნი და ხელებაპყრობილნი  მღეროდნენ 
საგალობელს. ალბათ, აღნიშნული სიმღერის 
ტონისა და რიტუალის შესაბამისად შეიქმნა 
ცეკვა „სამაია”; ასევე მისგან ჩაიწერეს „მესხური 
მრავაჟამიერი”, „მესხური შავლეგო”, „სუფრუ-
ლი”  და „ყივჩაღის სტუმრობა”. დღეს ეს სიმღე-
რები ძალიან პოპულარულია არამარტო მეს-
ხეთში, არამედ მის ფარგლებს გარეთაც. მისმა 
შვილმა არჩილ ჯვარიძემ ასევე ზეპირად იცო-
და „ვეფხვისტყაოსანი”, იგი შეტანილია საქარ-
თველოს რადიოს ოქროს ფონდში და ხშირად  
გადაიცემოდა კიდეც. ასევე უნდა ითქვას, რომ 
იგი ყოველთვის „შოთაობაზე”  ითვლებოდა სა-
პატიო სტუმრად და ზეპირად ყვებოდა ნაწყვე-
ტებს „ვეფხისტყაოსნიდან”.

ამ ეტაპისთვის აქ მინდა დავამთავრო და 
შემდეგ შემოგთავაზოთ საინტერესო მასალე-
ბი ბადალიენთ შესახებ. თუმცა არ შეიძლება 
აქვე არ  შევეხო პედაგოგ გივი ჯვარიძის მიერ 
შედგენილ გენიოლოგიურ რუკას, რომელიც 
ადასტურებს, რომ ხიზა და ხვარამზე გადმოსუ-
ლები არიან არტაანის მხრიდან, ხოლო ზველში 
მცხოვრებ მჭედლიენთ/მჭედლიძეებს თვლის 
ხიზას ძმის შვილებად, ეს არასწორია და, თავის-
თავად, შეუსაბამო. ხიზა თუ არტაანიდან გად-
მოვიდა, დასახლდა ახაშენში და შემდეგ ზველში 
ამოსახლდა, იქ მჭედლიენი როგორღა დახვდე-
ბოდნენ?!

გიორგი ჯვარიძე

 გაგრძელება იქნება.

ჯვარიძეების გვარის 
ისტორია

redkolegia
ინფორმაციები მოგვაწოდა ასპინძის მერიის ადმინისტრაციული სამსახურის 

საორგანიზაციო განყოფილების უფროსმა ეკა კალაიჯიშვილმა

წარსულის ფურცლები

სარწყავი წყლის პრობლემა რომ მუნიცი-
პალიტეტის თითქმის ყველა სოფელშია, ეს 
არცაა გასაკვირი, მაგრამ სოფელი რუსთავი 
რომ თითქმის მთლიანად სატუმბ სადგურ-
ზეა დამოკიდებული, იგი უფრო ართულებს 
სასოფლო-სამეურნეო სავარგულების სარწ-
ყავი წყლით უზრუნველყოფის სტაბილურო-
ბას, თუმცა ადგილობრივი მუნიციპალიტე-
ტისა და ზემდგომი ორგანოების აქტიური 
მხარდაჭერით, მაინც შესაძლებლობის მაქ-
სიმუმი კეთდება ამ პრობლემის მოგვარე-
ბისათვის. კერძოდ, „სოფლის მხარდაჭერის 
პროგრამის” ფარგლებში დაგეგმილი სამუ-
შაოები აქტიურ რეჟიმში გრძელდება. ამ 
დროისთვის, მიუხედავად იმისა, რომ რწყვის 
სეზონი თითქმის დასასრულს უახლოვდება, 
მომავალი წლისთვის  რუსთაველები საქმეს 
წინ იგდებენ და აქტიურ ბაზისს ქმნიან –  
სარწყავი არხების სარეაბილიტაციო სამუ-
შაოებს ამჟამადაც აქტიურად ეწევიან.

2020 წელს, „სოფლის მხარდაჭერის 
პროგრამით”, მუნიციპალიტეტის სოფლებ-
ში განსახორციელებელი პროექტების შე-
სარჩევად, თითოეულ დასახლებაში საერ-
თო კრებები ჩატარდა და მოსახლეობასთან 
კონსულტაციების შედეგად გამოვლინდა 
პრიორიტეტები, რუსთაველებმა კი უპირვე-
ლესად ეს მიმართულება აირჩიეს, რაც სოფ-
ლის ეკონომიკის გაჯანსაღებისთვის უმნიშ-
ვნელოვანესია.

რუსთაველები 
ამჟამადაც 
სწორ გზას 
ადგანან

დღითიდღე იზრდება დაბაში მოასფალ-
ტებულ-მოწესრიგებული ქუჩებისა თუ ჩიხე-
ბის რაოდენობა. როგორც იტყვიან, თითზე 
ჩამოსათვლელიღა დარჩა დაბაში ადგილები, 
რომ არ განხორციელებულიყო ინფრასტრუქ-
ტურული პროექტები და, როგორც ადგილობ-
რივი ხელისუფალნი გვპირდებიან, სულ მალე 
ყველა ქუჩა შეიცვლის იერსახეს და სრულიად 
მოიხსნება ქუჩების მოასფალტების პრობლე-

მა. ამჟამად დაბაში მიმდინარეობს ვარძიის 
ქუჩაზე ჩიხების სარეაბილიტაციო სამუშაო-
ები, რომლებიც რეგიონში განსახორციელე-
ბელი პროექტების ფონდიდან და ადგილობ-
რივი ბიუჯეტიდან გამოყოფილი თანხებით 
ფინანსდება.

სამუშაოებს ტენდერში გამარჯვებული 
კომპანია „საგზაო სამშენებლო სამმართვე-
ლო N2’’ აწარმოებს.

ქუჩები იცვლიან სახეს

სულ მალე ახალი სასწავლო წელი დაიწყე-
ბა. ალბათ, სასკოლო ცხოვრებას არ ახსოვს 
ისეთი სასწავლო წელი, როგორიც წლევან-
დელი წელი იყო, თუმცა ჯერ კიდევ არ ვართ 
დაზღვეულები, როგორ წარიმართება მომა-
ვალი სასწავლო წელი, მაგრამ ერთი კი ცხა-
დია, შესაბამისი სამზადისი ახალი სასწავლო 
წლისთვის მაინც ყველგან აქტიურად მიმდი-

ნარეობს. ამ მხრივ არც ტოლოშის საჯარო 
სკოლაშია გამონაკლისი და აქაც  სწრაფი 
ტემპით მიმდინარეობს სკოლის  დერეფნისა 
და ღობის სარეაბილიტაციო სამუშაოები.

აღნიშნულ სამუშაოებს ტენდერში გამარ-
ჯვებული კომპანია ,,ალმე’’ აწარმოებს, რომ-
ლის სახარჯთაღრიცხვო  ღირებულება 37 
390 ლარს შეადგენს.

ტოლოშის სკოლაში შესაბამისი 
სამზადისია 

ასპინძის სამკურნალო აბანო მშენებლობის პროცეს-
ში. გასული საუკუნის 50-იანი წლების მიწურული

ქართველთა მეფედ მაკურთხეს
ჭაბუკი თექვსმეტ წლისაო,
ქვეყნისა აღმშენებელი,
დამაქცეველი მტრისაო.

არ დავიშურე ძალ-ღონე,
მომადლებული ღვთისაო,
სულ სათითაოდ დავლაშქრე
მჩაგვრელნი ქართველისაო.

ერისთავები მოვიხმე, –
დროშის ქვეშ დავიბარეო,
სამეფოს სიმტკიცისათვის
სიმკაცრე გავატარეო.

მძლავრ სახელმწიფოდ ვაქციე
სამთავროების მხარეო,
ურჩები დავიმორჩილე,
წესრიგი დავამყარეო.

გახსოვთ? ამბავი ომისა,
ომისა დიდგორისაო,
სიცოცხლე იდო სასწორზე
სრულიად ქართველისაო.

მოაწყდა ჯარი ურიცხვი,
მოძულე ქრისტესჯვრისაო,
გზად წაიბილწა ყოველი
ქართველთა მიწა-წყლისაო.

მე დავახვედრე ლაშქარი
ნაფიცი მხედრებისაო,
ბევრად მცირედი ლაშქარით
რისხვა მოუწყე ღვთისაო.

ხმალი ქნევაში გავლიე,
ჯავრი ვიყარე მტრისაო,
სულ დავიბრუნე უკლებლივ
ვალები დიდი ხნისაო.

ყველას – ყაჩაღს და ავაზაკს,
მარბიელთ ქართველისაო,

გზა დავავიწყე დიდი ხნით
ქართველთა სოფლებისაო.

ხმლით დავუმკვიდრე საზღვრები
ზღვისა და ხმელეთისაო
და საქართველო ავწიე
მწვერვალზე დიდებისაო.

ქართველობისთვის ვიბრძოლე,
სისხლი დავღვარე მტრისაო,
მრავალი ცოდვა ვიტვირთე,
ნაჩეხით ჩემი ხმლისაო.

ქვეყნის მტერი და დუშმანი
არსად არ გავახარეო,
ღმერთმა შემინდოს ყოველი,
თუ რამ შევცოდე მწარეო.

ეკლესიები ვაშენე
ნატიფად თლილი ქვისაო,
ღმერთი ვადიდე ქართველთა,
არ შევურაცხვყვე სხვისაო.

ძეგლი დამიდგეს თბილისში,
ზეცაში გავიხარეო
და ამისათვის თაობებს
მადლობა დავუბარეო.

კარგა ხანს ვიდექ მეფურად,
მშვენებად თბილისისაო,
ამხედრებული ვხვდებოდი
განთიადს ყოველ დღისაო.

ვიდექი დამშვიდებული,
სიმბოლოდ დიდებისაო,
სიძლიერის და ერთობის,
გარჯის და შენებისაო.

რისთვის გამწირეს, არ ვიცი,
რად გაახარეს მტერიო,
გადამასახლეს, გამრიყეს,
თავზე მეყრება მტვერიო.

თხოვნით მოგმართავთ ზეციდან,
სრულიად საქართველოსა,
შუღლი დაგღუპავთ ქართველნო,
ვიცი, მოგიღებთ ბოლოსა.

გიყვარდეთ დედასამშობლო,
გყავდეთ სალოცავ ხატადა,
ერთურთის შუღლს და მტრობასა
სჯობს რომ გამრავლდეთ ათადა.

ზაურ ჯვარიძე, 
73 წლის, სოფელი ჭობარეთი

